Vedtekter for Øyra barnehage 

§1.
Eigartilhøve/Namn

Namnet til barnehagen er Øyra barnehage. Barnehagen er organisert som ei næringsdrivande stifting.
Styrar har det administrative ansvaret for barnehagen.
§2. Føremål

Stiftinga sitt føremål er å eige og drive ein barnehage. Verksemda har eit ideelt ( ikkje økonomisk) føremål. Verksemda skal drivast i samsvar med dei til eikvar tid gjeldande lover, føresegner og retningslinjer for barnehagar. Som : Lov om barnehager, forskrift til lova, Rammeplan og retningslinjer frå kunnskapsdepartementet og planar for barnehagen.
§3. Grunnkapital 

Stiftinga sin grunnkapital er pr.dato hus med tomt, innbu og lausøyre. 

§4. Rettsleg disposisjonsevne . Ansvar for gjeld 

Stiftinga er eit eige rettssubjekt  med begrensa og upersonleg ansvar for gjeld. 

§5. Styret 

Stiftinga  Øyra barnehage vert leia av styret, som er høgaste mynde mellom årsmøta. Styret er arbeidsgivar og har dermed arbeidsgivaransvaret  for barnehagen. Styret har ansvar for drifta av barnehagen i høve til gjeldande lover og føreskrifter. 

Barnehagen sin daglege leiar er arbeidsgivar sin representant i barnehagen. 

Styret si samansetjing: 

Styret skal vere samansett av minst  fem personar  og er sjølvsupplerande. Styret skal vere samansett av representantar frå foreldra, personalet og stiftinga Øyra barnehage. Styreleiar og dei øvrige medlemmane / varamedlemmane til det første styret vert oppnemnt av årsmøte. Styremedlemmane vert valde for ei periode på to år. Dette for å sikre kontinuitet ved at ikkje for mange styremedlemmar vert skifta ut på kort tid. Stiftinga avgjer sjølve funksjonstida til eigarrepresentanten. Det skal velgjast to varamedlemmar til styret. Dagleg leiar er fast sekretær for styret. Dagleg leiar har ikkje stemmerett med mindre han/ho er vald som styrerepresentant. Styreleiar skal velgjast  frå foreldrelaget.

Styreleiar vert vald av årsmøte. Styreleiar kallar inn til styremøter, eller dersom halvparten av styret krev det. Har eit styremedlem forfall skal vararepresentant innkallast. 

Styret si arbeidsform:

Styreleiar skal sørge for handsaming av aktuelle saker som høyrer inn under styret. Styremedlemmar og dagleg leiar kan kreve at styret handsamar bestemte saker. Styremøter og anna handsaming av styret skal varslast på hensiktsmessig måte og med nødvendig frist. 

Styret skal behandle sakene i møte, men styreleiar kan avgjere at sakene kan liggje føre skriftleg eller verte behandla på annan betryggjande måte. Styreleiar har ansvar for at alle styremedlemmane får delta i saker som vert behandla utan møte. Styremedlemmane og dagleg leiar kan kreve sakene behandla i møte. 

Styremøta vert leia av styreleiaren. Dersom styreleiar og nestleiar ikkje er til stades velgjer styret ein leiar for styrebehandlinga. Dagleg leiar har rett til å uttale seg, dersom ikkje anna er bestemt av styret i den enkelte sak. 

Styret kan ta avgjerder når meir enn halvparten av styremedlemmane er til stades eller deltar i styrebehandlinga. Styret kan ikkje ta avgjerder utan at alle styremedlemmane av styret så vidt det er mulig er gitt høve til å delta i behandling av saka. Har eit styremedlem forfall skal varamedlem innkallast. 

Vedtak i styret vert gjort ved alminneleg fleirtal. Ved likt stemmetal har eigarrepresentanten dobbeltrøyst.

Dersom eigarrepresentanten ikkje er tilstades, kan  hans fullmakt  gjerast gjeldande eller det som møteleiar har stemt for blir gjeldande . 

Det skal førast protokoll over styremøta. Protokollen skal minst vise tid, stad, deltakarane, sakene og styret sine avgjerder. Styremedlemmar som ikkje er einige i dei fatta vedtaka, kan krevje sine oppfatningar ført inn i protokollen.  Protokollen skal skrivast under av alle medlemmane som har tatt del i styrebehandlinga. Protokollen er tilgjengeleg kun for styret sine medlemmar, dagleg leiar og dei personar styret gjev tilgang. 

Styret sine arbeidsoppgåver:

· Styret skal sørge for at stiftinga sine føremål blir realisert.

· Styret har ansvar for barnehagen sin økonomi og bemanning 

· Styret skal fastsetje budsjett og orientere om budsjettet på årsmøte.

· Styret har ansvar for at rekneskapet vert ført på ein betryggande måte, og at rekneskapen i lag med årsmeldinga vert førelagt årsmøte.

· Styret skal avgjere opphaldsbetalinga, gebyr for manglande henting av born, og gebyr for manglande dugnad. 

· Styret skal tilsetje dagleg leiar 

· Stiftinga vert forplikta utad av styret ved styret sin leiar og dagleg leiar i fellesskap. 

· Stiftinga kan gje prokura til dagleg leiar. Styret skal då gje naudsynlege fullmakter til dagleg leiar 

· Styret skal leie og føre tilsyn med at barnehagen vert dreven i samsvar med gjeldande lover, føreskrifter og vedtekter.

· Styret skal godkjenne årsplan for barnehagen 

· Styret skal utarbeide ein styreinstruks. 

§6. Dagleg leiar (styrar)

Barnehagen sin daglege leiar vert tilsett av styret. Dagleg leiar er barnehagen sin daglege administrative og pedagogiske leiar. Dagleg leiar har ansvar for at barnehagen har eit internkontrollsystem som står i høve til gjeldande lover og føreskrifter. 

Dagleg leiar skal stå for den daglege leiinga av stiftinga si verksemd og skal følgje dei retningslinjene og pålegg styret har gjeve. 

Dagleg leiar skal sørge for at stiftinga sitt rekneskap er i samsvar med lover og føreskrifter, og at formueforvaltninga er ordna på ein betryggande måte.

Styret kan til eikvar tid krevje at dagleg leiar gir styret ein nærare orientering i bestemte saker. Slik orientering kan også verte krevd av den enkelte styremedlem. Dagleg leiar skal gje slik orientering som eit styremedlem ber om til samtlige  av styremedlemmane. 

§7. Samarbeidsutvalet si samansetjing, mynde mm..

Samarbeidsutvalet skal vere eit rådgjevande, kontaktskapande og samordnande organ. Utvalet skal spesielt vere med på å drøfte barnehagen sitt ideelle grunnlag og arbeide for å fremje kontakt mellom barnehagen og lokalsamfunnet.

1. Samarbeidsutvalet skal verte førelagde saker og har uttalerett i saker som er viktige for barnehagen sitt innhald, verksemd og tilhøve til foreldra.

2. Saker som gjeld tilsetjing, opptak av born og liknande skal ikkje behandlast av samarbeidsutvalet.

3. Samarbeidsutvalet skal ha minimum 4 medlemmar, med to frå dei tilsette og to frå foreldra. Foreldra og dei tilsette skal delta med like mange representantar.

4. Stiftinga avgjer sjølve om dei skal delta med representantar i utvalet og eventuelt med kven. Eigar kan ikkje stille med fleire representantar enn det foreldra og dei tilsette har. 

5. Samarbeidsutvalet konstituerar seg sjølv, og vel sjølve leiar. Som vedtak gjeld det som fleirtalet har stemt for. Ved stemmelikskap gjeld det som leiaren har stemt for. Dersom leiar ikkje er til stades, gjeld det som møteleiar har stemt for. 

6. Møte i samarbeidsutvalet vert halde etter ein plan som vert fastsatt av samarbeidsutvalet  og ellers når samarbeidsutvalet sin leiar finn det naudsynt. 

Det skal førast eigen protokoll for samarbeidsutvalet, som skal innehalde dei vedtak som samarbeidsutvalet har fatta som vedkjem stiftinga. Det skal kome fram tid og stad for møta, stemmefordeling og usemje som vert krevd protokollført. Samarbeidsutvalet sine medlemmar skal signere protokollen. Protokollen er tilgjengeleg kun for samarbeidsutvalet sine medlemmar, styret, dagleg leiar og dei personar samarbeidsutvalet gjev tilgang. 

§8. Foreldreråd

Foreldrerådet skal fremje fellesinteressene til foreldra og bidra til at samarbeidet mellom barnehagen og foreldregruppa skaper eit godt barnehagemiljø. 

1.Foreldrerådet består av foreldra /føresette til alle borna i barnehagen.

2.Foreldrerådet vel minimum to representantar til Samarbeidsutvalet 

3. Foreldrerådet skal  føreleggjast saker og har rett til å uttale seg i saker som er viktig for foreldra sitt tilhøve        til barnehagen.

4. Daglege leiar i barnehagen har ansvar for å kalle inn til første foreldrerådet i barnehageåret. 

5. Foreldreråd skal haldast minst ein gong pr. år. 

6. Ved stemmegjeving i foreldrerådet gjeld ei stemme for kvart barn, og alminneleg fleirtalsvedtak gjeld. 

Det skal førast eigen protokoll for foreldrerådet, som skal innehalde dei uttalar/vedtak som foreldrerådet har fatta. Tid og stad for møta skal gå fram av protokollen, likeså stemmefordeling og usemje som vert krevd protokollført. Foreldrerådet sin referent signerar protokollen. Protokollen er tilgjengeleg kun for foreldrerådet sine medlemmar, styret, dagleg leiar og dei personar foreldrerådet gjev tilgang. 

§9. Omdanning / Avvikling

Dersom stiftinga vert omdanna eller avvikla, skal kapitalen som er igjen etter at  kreditorane 

sine krav er dekt verte brukte på ein måte som samsvarar med stiftinga sine føremål eller liknande føremål. Dersom dette ikkje er mogleg skal kapitalen gå til allmennyttige føremål.

Vedtekter for Øyra barnehage i høve Barnehagelova

§10.Eigartilhøve 

Øyra barnehage er eigd og vert driven av Stiftinga  Øyra barnehage. Jfr. skipingsdokumentet frå skipingsmøte 20.06.1988. Barnehagen er ei næringsdrivande stifting.

§11. Føremål 

Barnehagen skal sikre born under opplæringspliktig alder gode utviklings- og aktivitetsmuligheiter i nær forståing med borna sin heim. 

Barnehagen skal gi borna eit godt miljø med vekt på leik og samvær med andre born og vaksne. Det einskilde barnet skal få utvikle personlegdomen sin og få hjelp til å utvikle toleranse og evne til omsorg for andre 

Barnehage skal drivast i samsvar med dei til eikvar tid gjeldande lover, forskrifter, vedtekter, fastsett budsjett og årsplan for barnehagen si pedagogiske verksemd.

§12. Opptaksmynde 

Dagleg leiar føretek opptak av born i barnehagen. Styret kan endre denne avgjerda. 

Øyra barnehage skal vere med på det samordna opptaket i regi av Volda kommune. Dagleg leiar i barnehagen er med på fellesopptaket og gir melding til barnehagesjefen om ledige plassar 

§13. Opptakskrets og opptakskriterier 

Opptak av born i prioritert rekkefølgje.

1. Born  av stiftinga Øyra barnehage 

2. Søsken av born som går i barnehagen 

3. Born som soknar til Øyra skule 

4. Born av tilsette 

Barnehagen er open for born frå det året dei fyller eit år. Barnehagen bør ikkje ta inn born som er  under 10 månader gamle. Born som får tildelt plass, får behalde plassen til utgangen av barnehageåret det året barnet fyller 6 år.  Ved utsatt skulestart får barnet behalde plassen til det tek til på skulen

 Oppseiing av plassen skal skje skriftleg. 

Følgjande kriterier i prioritert rekkjefølgje gjeld innanfor kvar opptakskrets:

1)  I følgje barnehagelova §18 har barn med nedsett funksjonsevne og born som det er fatta vedtak om etter lov om barneverns-tenester §§4 – 12 og 4-4 andre og fjerde ledd, rett til prioritet  ved opptak i barnehage.

2)  Dagleg leiar kan gi tilsette fortrinnsrett ved opptak av born dersom dette er viktig for å få folk i stillingane.

3 ) Barnehagen skal så langt det er råd få til ei hensiktsmessig alderssamansetjing og soleis sikre ei forsvarleg drift. 

Styret kan endre desse bestemmelsane.

§14. Opptaksperiode og oppseiingsfrist

Opptak av born skjer heile året, men i hovedsak ved samordna opptak. Dagleg leiar kan tilby barnehageplass etter kapasitet utanom samordna opptaksprosess. Avgjerd om opptak av born i barnehagen og tildeling av ledige plassar vert gjort av barnehagen etter skriftleg søknad  jmfr. barnehagelova sine bestemmelsar om samordna opptaksprosess. Søknad kan sendast elektronisk dersom det er tilgang til dette.

Oppseiingstid på barnehageplassen er 1 (ein)månad  rekna frå den 1. i påfølgjande  månad

Oppseiing frå barnehagen si side krev sakleg grunnlag og skal skje skriftleg. 

Plassen kan ikkje seiast opp med verknad etter 1. april. Ved oppseiing av barnehageplassen med verknad etter 1. april pliktar  ein likevel  å betale for plassen ut juni månad. Dersom barnehagen får inn eit nytt barn i oppseiingsperioda kan foreldrebetalingsplikta reduserast forhaldsmessig. 

Styret kan endre denne bestemmelsen. 

§15.Foreldrebetaling 

Foreldrebetalinga vert fastsett av styret. Vi følgjer Volda kommune sine satsar og satsane blir endra ved årsskifte alt etter kva som er bestemt i kommunestyret i Volda. Dette blir å rekne som eit varsel om endring. Det blir ikkje gitt nærmare varsel

Foreldrebetalinga vert å betale forskotsvis den 1. i kvar månad. Det vert betalt for 11 månader pr. år. 

Juli månad er betalingsfri. 

Matpengar kjem i tillegg til månadsprisen og vert fastsett av styret. 

Det vert ikkje gjeve fråtrekk for fråver, heller ikkje for dagar gruppa ikkje møter. I tillegg til foreldrebetaling kan det kome innskot. Stiftinga Øyra barnehage fastset storleiken på innskotet. 

Manglande foreldrebetaling kan føre til oppseiing av plassen. 

§16. Høve til å klage på søknad om barnehageplass ved hovedopptak 

Ved hovedopptak kan søkjar klage over avslag på søknad om barnehageplass og på avslag om å få sitt første eller andre ønske oppfylt. 

Utanfor hovedopptak kan berre søkjarar med lovfesta rett til barnehageplass etter barnehagelova § 18 klage dersom dei ikkje vert tilbodne plass. Dette gjeld barn med nedsett funksjonsevne og born som det er fatta vedtak om etter bestemmelsar i  lov om barneverns-tenester. 

Klaga må skje skriftleg til kommuna og her må det kome fram kva avgjerder det vert klaga på og kva grunnar klagar støttar seg til.  Klagefristen er tre veker frå det tidspunkt  avgjerda er komen fram til søkjar. Eller frå det tidspunkt klagaren burde skaffa seg kunnskap om vedtaket. 

Reglane for adgang til å klage finn ein i Forskrift om saksbehandlingsreglar ved opptak i barnehage, (https://lovdata.no/dokument/SF/forskrift/2005-12-16-1477)

§17. Andre opplysningar som er viktig for foreldra sitt tilhøve til barnehagen 

I følgje barnehagelova § 7 skal vedtektene til barnehagen gje opplysningar som er av betydning for foreldra /føresette sitt tilhøve til barnehagen. Det vert i det høve vist til den avtala om disponering av barnehageplass som foreldra signerar som aksept av tilbod om barnehageplass. I avtala er rettar og plikter i avtaletilhøve detaljert regulert. 

Vilkår i avtala vert sitert her: 

· Styret i barnehagen forbeheld seg retten til å endre vilkåra i denne avtala. Slik endring skal varslast med minst 2 månaders varsel før den vert iverksett. Vilkårsendring gir  foresette rett til å seie opp plassen  med 1 månads oppseiingstid frå varselet om endring er mottatt. Slike endringar kan vere, men er ikkje avgrensa til; foreldrebetaling, gebyr, matpengar.

Foreldrebetalinga pr i dag er kroner ; 
3 230,-  pr. månad  for heil plass

Matpengar er pr i dag kroner :

360,-   pr månad  for heil plass






Kroner 2 930,- 
for 80% plass






Kroner 290,-
matpengar 80% plass

· Tilbodet om barnehageplass gjeld frå mottak av tilbodsbrev og fram til skulepliktig alder

· Ved mislighald av avtala frå barnehagen si side kan føresette ha rett til alminnelege mislighaldskompensasjonar, slik som prisavslag og erstatning. Dersom misleghaldet er vesentleg kan barnehageplassen seiast opp med øyeblikkeleg verknad. 

· Ved betalingsmisleghald kan barnehagen krevje forseinkingsrenter jmf. lov om forseinkingsrente. 

· Gjentatte mislighald vil kunne utgjere vesentleg mislighald. Ved vesentleg mislighald kan barnehageplassen seiast opp med med øyeblikkeleg verknad. 

· Føresette som har barnehageplass pliktar å delta på  dugnadstimar som blir arrangert av barnehagen. Styret fastset talet på dugnadstimar. 

· Dersom pliktig dugnad ikkje blir gjennomført skal det krevjast inn ekstra foreldrebetaling fastsett av styret.

· Pliktig dugnad kan vere, snekring, datahjelp, setje opp leikestativ, maling , arrangere ulike festar, osb. 

§18.Leike – og opphaldsareal

Barnehagen si arealnorm skal være 4 m² leike- og opphaldsareal pr. barn over 3 år, og 5,3 m² for barn under 3 år. Styret kan endre denne bestemmelsen.

§19 Opningstid og ferie 

Barnehagen er open frå kl. 07.15 – 16.45 frå måndag til fredag 

Barnehagen held stengt på juleafta (24.desember) og nyttårsafta (31. desember). Onsdag før skjærtorsdag stenger barnehagen kl. 12.00. Gjennom året har barnehagen ellers stengt 5 kurs- og planleggingsdagar. Barnehagen er stengt på helligdagar. Nytt barnehageår startar 1.august

Alle born i barnehagen skal ha 4 vekers ferie i løpet av barnehageåret av desse skal 3 veker vere samanhengande. 

 Dersom det i feriar er påmeldt fem barn eller mindre vil barnehagen halde stengt desse dagane.

Styret kan endre denne bestemmelsen. 

§20 Vilkår for kommunal støtte 

Dersom kommuna stiller vilkår for kommunal støtte/kommunalt driftstilskot vil barnehagen innordne seg desse vilkåra.

§21 HMS

Barnehagen skal gjennomføre internkontroll etter gjeldande reglar og føreskrifter 

Revidert og godkjent av Årsmøte i stiftinga Øyra barnehage torsdag 8. april 2021

Anne-Grete Eiken

styrar

